
Repons CDC pou Zika

OU ANSENT? Li sa a anvan w vwayaje

Kisa nou konnen konsènan Zika
• Lè yon fanm ansent, Zika ka pase jwenn ti bebe nan vant lan.

• Enfeksyon ak Zika pandan gwosès gen koneksyon ak 
malfòmasyon konjenital nan ti bebe yo.
• Se sitou piki yon espès marengwen Aedes ki simaye Zika a.

» Marengwen sa yo 
agresif nan mòde moun 
lajounen. Men yo mòde 
nan nwit tou.

• Sou etandi tè Etazini an, pa 
gen  transmisyon lokal Zika.

• Pa gen vaksen pou bare 
Zika oubyen medikaman pou 
trete l.

• Yon gason ka pase Zika bay 
fanm ki kouche avèk li yo.

Kisa nou pa konnen 
konsènan Zika
� Si gen yon tan san danje pandan 
gwosès ou kote w ka vwayaje nan zòn 
kote ki gen Zika a. 
� Si w ta vwayaje epi w enfekte, nan 
ki pwobablite viris lan pral enfekte ti 
bebe an, epi si bebe an pral prezante 
malfòmasyon apati enfeksyon an. 

Sentòm Zika yo
Anpil moun ki gen Zika pap 
menm konnen yo genyen li. 
Dabitid, maladi an pa grav, ak 
sentòm li yo ki ka dire sòti nan 
plizyè jou rive nan yon semenn.

Pami sentòm Zika ki pi 
kouran, nou ka site:

� Fyèv
� Gratèl
� Doulè nan atikilasyon yo
� Konjonktivis (zye wouj)

Avi Sou Vwayaj
       CDC pibliye yon avi konsènan 
vwayaj (Nivo 2-Pratike Prekosyon 
Avanse) pou vwayajè nan zòn kote 
viris Zika a ap pwopaje yo. 

� Pou yon lis kouran ak zòn epidemi 
Zika yo, wè “CDC’s Travel Health 
Notices: http://wwwnc.cdc.gov/
travel/page/zika-travel-information 

� Avi sa a swiv rapò ak mikwosefali  
nan ti bebe nan Brezil ki sòti nan 
manman ki te enfekte ak viris Zika a 
pandan yo te ansent.



CDC rekòmande prekosyon espesyal pou 
fanm ansent ak fanm k ap eseye vini ansent

Ou ansent?
Pa prese al vwayaje nan zòn ki gen Zika.

Fanm ansent yo ak patnè gason yo dwe 
swiv etwatman tout demach pou yo pa 
kite marengwen pike yo.

Si mari w ap viv nan zòn ki gen Zika, 
oubyen vwayaje nan zòn sa yo, ou dwe 
itilize kapòt chak fwa ou nan rapò seksyèl 
ak li, oubyen evite gen relasyon seksyèl 
ak li pandan tout tan ou ansent lan.

Si w devlope sentòm Zika yo, ale konsilte 
yon espesyalis medikal san pèdi tan.

W ap eseye vini ansent?
Fanm k ap chèche vini ansent ak mari 
yo dwe swiv tout demach etwatman pou 
yo pa kite marengwen pike yo.

Pataje plan w pou w vini ansent lan 
ak espesyalis medikal ou a.

Meyè Pwoteksyon: Se Pa Kite Marengwen Pike w 

Vètman
� Mete chemiz manch long ak pantalon long.
� Trete vètman ak akseswa yo avèk permethrin oubyen achte rad ki trete ak permethrin 

» Vètman trete yo kontinye pwoteje w aprè divès lavaj. Li enfòmasyon sou pwodwi  
trete yo pou w ka konnen konbyen tan pwoteksyon an ap dire.

» Si se oumenm k ap trete bagay ou yo, swiv enstwiksyon sou pwodwi yo avèk swen.
� PINGA w itilize pwodwi permethrin yo dirèkteman sou pokò w. Yo fèt pou w trete vètman.

Pwoteksyon Anndan kay
� Rete anndan kay ak èkondisyone oubyen itilize til nan fenèt ak pòt yo pou w 

mentni marengwen yo andeyò lakay ou.
� Dòmi anba filè moustikè si w pa gen èkondisyone oubyen/epi til nan fenèt ak  

nan pòt yo, oubyen si se deyò w ap dòmi.

Pwodwi Pou Kwape Marengwen
Itilize ensektisid ki anrejistre avèk “Environmental Protection Agency (EPA)”. Lè w itilize yo 
jan yo endike w lan, pwodwi pou kwape ensèk sa yo efektif epi yo pa gen danje pou fanm 
ansent ak fanm k ap bay ti bebe tete.

� Toujou swiv tout enstwiksyon ki ekri sou etikèt pwodwi an. 
� Reyaplike l jan yo endike pou w fè l lan.
� Pinga w aplike pwodwi pou w kwape ensèk lan sou po kò w kote ki kouvri ak vètman.
� Si w itilize pwodwi pwoteksyon kont solèy, aplike pwodwi kont solèy la anvan pwodwi pou  

� Itilize pwodwi pou kwape ensèk ki gen youn nan engredyan sa yo tankou: DEET, picaridin,  
IR3535, epi lwil sitwon ekaliptis oubyen para-menthan-diol.

NO!

www.cdc.gov/zika

kwape marengwen an.


